
M’ILLUMINU PRUS PAGU: STUDAUS IS LUXIS CA NON
SERBINT

M’illuminu prus pagu est sa faina promovia donnai annu da sa trasmissioni de Radiu2 Caterpiller. Si
fait oi e cust'annu tenit una punna crara: su brinchidu de sa genia, ca est giai giai cussu ca at moviu
s'impestu, passendi da su tzurrundeddu a su pangolinu e po urtimu a s'omini.

Ma su beru “brinchidu de sa genia” depit essi, po nosu, cussu ca seus tzerriaus a mudai sa manera de
bivi nosta, de imperai s'energia, de consumai prus pagu e mellus, de spreviai is sprecus.

Su brinchidu de genia pediu oi, est un'evolutzioni ecoldgica in sa manera de bivi, necessaria po ndi
bessiri "mellus" da custu impestu.

Oi est sa Giorronada de su risparmiu e de is stilis de vida sostenibilis.

Ocannu sa giorronada est dedicada a totus cussus cumportamentus ca marcant unu mudamentu e faint
sa diferentzia. Cumenti is mudamentus in su scioberu de sa cosa de papai, su scioberu de si movi de
prus, a pei o in bicicleta, scioberus de risparmiu energéticu crarus, cumenti a cussu simpli, ma non

sciapiu, de ndi studai is luxis ca non serbint.

